
Contra o abismo da crise,
pola democracia e o socialismo:
mais forza ao soberanismo

Como nunha guerra, a primeira vitima nunha
crise é a verdade. En ocasions, tratase dun
auténtico insulto & intelixencia: o ministro
espafiol de Economia berra como se o
esfolasen que non hai difieiro, que non hai
cartos para manter o gasto en educacion e
sanidade, excesivo e abusivo, nin para
soster o0s salarios da funcion publica,
ineficiente e obsoleta, nin para garantir unha
cobertura minima para a poboacion
desempregada ou manter politicas de
emprego dignas de tal nome. Mais si existen
para socializar as perdas da banca, as
concesionarias das autopistas de peaxe, ou
as empresas que fan negocio do ensino e a
atencion médica. Neste contexto, o0s
designios impostos polos mercados son
dificilmente dixeribeis por unha poboacion
xa intoxicada de neoliberalismo, que
constata que cada novo paso representa
mais privilexios, amnistias fiscais e
reformas laborais 4 medida para os
poderosos e mdis recurtes, desempre-

g0 e miseria paraainmensa maioria.

Non obstante, existe unha mentira
central, meticulosamente inoculada na
conciencia social, que ten como
obxetivo neutralizar a loxica resistencia
que esperta este estado das cousas: a
que afirma que non hai alternativa, que
por moita dor que xeren as medidas
adoptadas, temos que padecelas
sumisamente se aspiramos a "sair da
crise", mesmo se iso implica agasallar
centos de millons de euros aos mesmos
que a provocaron. Deste xeito, as
decisions politicas e econdmicas que nos
levaran ata este abismo sen fondo non se
sostefien por medio dunha argumenta-
cion razoada, senon por medio da
repeticion e a cobertura que proporciona o
mondlogo do poder a través dos medios
empresariais de comunicacion. En efecto,
0 espectro mediatico reproduce unha
mesma continuidade actstica, monocor-
de, que nos sitlia atodos no mesmo barco,

no que as "reformas" -emblematico eufemis-
mo-  son apenas decisions técnicas,
neutrais e inevitabeis, das que non se discute
tanto a sua intencionalidade e consecuen-
cias como as formas, a habilidade ou a
velocidade dos gobernos d hora de aplicalas.
Loxicamente, nesta vision coinciden o0s
partidos sistémicos, na sta version
dereitista e socialdemdcrata, 0s organismos
plutocraticos da Union Europea, e as
institucions financieiras internacionais.

Nin é certo que estas medidas sexan
neutrais, nin é posibel unha saida da crise
dentro dun capitalismo "civilizado". A orixe
da crise atopase na propia natureza deste
sistema economico, nas contradicions que
xera un sistema que se basea na acumula-
cion constante de beneficios e no expolio do
traballo impagado, e que levou a un desastre
non s6 no econémico, sendén en ambitos
como o ambiental, alimentar, ou enerxético,
entre outras manifestacions.

Non sé aconteceron fenémenos semellantes
no pasado, senon que volveran acontecer,
quizais con mais violencia e opresion,
mentres o capitalismo perdure.

"A mentira central é a
que afirma que non
hai alternativa, que as
decisidéns politicas e
econémicas son
inevitabeis, que todos
estamos no mesmo
barco"
De feito, temos que rachar xa cunha idea
falsa e distorsionadora: a premisa de que 0s
gobernos capitalistas pretenden sair da crise

coas medidas adoptadas. En realidade,
atoparon a escusa perfecta para >>

reforzaren un dominio xa axigantado
durante as Gltimas décadas. Coa débeda
soberana e a insolvencia da banca como
telon de fundo, e co desemprego crecente
como mecanismo coercitivo e disciplinador,

“Na defensa das
"reformas" coinciden
partidos sistémicos,
sexan dereitistas ou
socialdemocratas, a
Unidén Europea e as
institucions
financieiras

decidiron fuxir cara adiante, inxectando
mais difieiro nos mercados financieiros,
esquecendo as suas propias promesas,
formuladas esporadicamente, sobre unha
mellor regulacion que representaria unha
"refundacion” do capitalismo. Que sentido
teria hipotecarse durante décadas para
salvar as débedas da banca, recurtar
dramaticamente o investimento en
educacion, reducir masivamente a
capacidade de consumo, ou implantar o
despedimento case gratuito, para abando-
nar a recesion? En realidade, preténdese
pisar o acelerador da transferencia da
riqueza desde as clases traballadoras ata o
capital, para que este poida manter a sla

taxa

de lucro, e reiniciar un novo ciclo de
reproducion capitalista, cunha nova
xerarquizacion e division internacional do
traballo. A recente reforma laboral, e o
conxunto de medidas impulsadas na UE,
estan a preparar 0s mercados laborais para
o futuro, coa negociacion colectiva
secuestrada e cunha inmensa explotacion e
desproteccion social. Chegamos ata aqui
coa cumplicidade do sindicalismo entre-
guista, que pavimentou o camifio durante
décadas por medio da desmobilizacion e o
pacto social, que s6 debilitaron as posibili-
dades dunharesistencia digna.

Neste sentido, queremos aproveitar este Dia
da Patria para reafirmar a nosa conviccion
de que si existe unha alternativa, que parte
da andlise critica deste sistema e da
confianza nas forzas e capacidades do pobo
traballador: dirixirnos ds raiceiras da crise
para exercemos a nosa soberania nacional e
camifiar cara a abolicion da propiedade
capitalista. Planificando non para aumentar
"Os gobernos
capitalistas nin
sequera pretenden
sair da crise coas suas
medidas, sendn
reforzaren un dominio
xa axigantado nas

ultimas décadas"

0s lucros dunha minoria que
nos vampiriza, senon para
satisfacer as necesidades
sociais, aproveitando
racionalmente as capacida-
des e recursos da nacion,
producindo para mellorar a
prosperidade social, e non
para a especulacion
monetaria. A economia
popular e socialista -lonxe
de representar unha utopia
regresiva e superada, como
caricaturizan os pregoeiros
do capital- continda a ser a
alternativa imprescindibel &
barbarie que nos ofrece o
capitalismo todos os dias.

Non é estrafio que esta proposta nin seque-
ra pareza contar como unha opcion a hora
de analisar a crise, dada a correlacion actual
de forzas. Do Movemento Galego ao
Socialismo estamos dispostos a intensificar
a mobilizacién e organizacion popular, de
maos dadas co conxunto do movemento
nacionalista e de esquerdas, con coherencia
entre palabras e feitos, para avanzar neste
rumo estratéxico. Non podemos obviar a
importancia de profundizar na batalla das
ideas no conxunto do soberanismo, xa que
existe na actualidade un ambiente de confu-
sion e desorientacion ideoldxica, no que se
pretende recuar décadas en debates supe-
rados hai tempo, como os relativos ao
"galeguismo’, & autoorganizaciéon, ou o
frontismo, entre outros. Paradoxalmente,




esta involucion é presentada habitualmen-
te como un avanzo politico por parte dos
seus defensores.

“E urxente popularizar
a alternativa
independentista e de
esquerdas para
acumular forzas pola
soberania”

Sen descoidar a solucion das urxencias a
curto prazo -en particular, a proteccion
absoluta das persoas desempregadas e a
criazon de emprego-, carece de sentido
aspirar a unha xestion continuista ou
reformista neste contexto, e en cambio
existen condicions obxetivas para desen-
volver iniciativas de longo alcance basea-
das naresistencia contraa explotacion, sen
esquecer que nos enfrentamos simulta-
neamente 4 enormes perigos, e na con-
fluencia entre a alternativa capitalista e a
loita pola soberania politica.

Por estas razons, e sen descoidar todos 0s
ambitos de loita, apoiamos a lifia politica
do BNG, que defende congruentemente os
dereitos da clase traballadora, o poder
adquisitivo de salarios e pensions, a
proteccion social das persoas desempre-
gadas, o futuro da agricultura labrega, a
instauracion dunha Banca Publica Galega e
unha reforma fiscal profunda e progresiva,
o fortalecemento dos servizos publicos e 0
caracter publico e gratuito da educacionea
sanidade, as liberdades democréaticas

fundamentais e os dereitos sindicais, a
preservacion do medio natural e en xeral 0
combate a todas as consecuencias da nosa
dependencia de Madrid e das politicas
antipopulares e imperialistas emanadas da
Unidn Europea, do FMI ou da OTAN. Avez,
consideramos urxente popularizar a
alternativa independentista, como opcién
coherente e construida desde a esquerda a
partir da acumulacion de forzas pola
soberania, desde todos 0s dmbitos sociais,
para asegurarmos 0 noso desenvolvemen-
to economico autocentrado, e a nosa
capacidade de decision en todos 0s ambi-
tos, para finalmente conformar un Estado
a0 servizo das maiorias sociais.

"0 fortalecemento do
BNG e do movemento
nacionalista impulsara
alternativas de
resistencia e avance
en novas conquistas
para a nosa clase e
naciéon"

Sabemos que o fortalecemento do move-
mento nacionalista é a Gnica garantia para
impulsar unha alternativa de resistencia
contra 0S novos ataques antiobreiros e
recentralizadores que xa anuncian o
goberno espanol e autonémico, e a Unica
forma de construirmos unha ferramenta
que arranque, por medio da loita, novas
conquistas que defendan os intereses da
nosa clase e anosanacion.

O MGS, un partido para a emancipacion
socialista e a liberacion nacional

0 MGS actiia desde 0 ano 2009 como organizacion que aglutinaba militantes nacionalistas empefiados na construcion dun espazo politico de
clase, independentista e revolucionario, nun contexto critico para o nacionalismo, lastrado por un longo proceso de desnaturalizacion ideol6xica e
politica.

Tras un importante reforzo militante e territorial, 0 26 de maio de 2012 celebrou a stia | Asemblea Nacional, onde a militancia reafirmou a lifia
politica a prol do reforzamento do soberanismo e a esquerda e adoptou uns Estatutos que definen ao MGS como un partido revolucionario que
loita pola superacion do capitalismo e pola liberacién nacional da Galiza, pola democracia socialista € 0 comunismo. Empregamos o
marxismo como teoria critica do capitalismo inseparabel dunha practica politica emancipatoria por medio da resistencia e a revolucion.

Estamos convencidos de que —mais ainda neste momento historico- é fundamental que a clase traballadora se dote de organizacions politicas
propias que a defendan e representen. O MGS afirma que a forma de rematar coa opresion é por medio da implicacién de todo o pobo
traballador nun proceso de edificacion dunha nova sociedade, coa constitucion dun Estado galego, a toma do poder pola maioria social e a
construcion do socialismo. A acumulacion de forzas soberanistas ten que darse en todos os dmbitos da sociedade, sen concesions a un camifio
neoautondmico sen saida.

Desde unha perspectiva esixente e critica, afirmamos que a estratexia mais acaida é acumular forzas na fronte patridtica que representa a
expresion unitaria do nacionalismo galego pola soberania nacional e o progreso social. A nosa presenza na fronte ten como principais sinais de
identidade a defensa dunha lifia politica claramente soberanista e inequivocamente de esquerda e incardinada cos movementos sociais, nunha
organizacion en que a militancia de base participa e decide.

Neste sentido, o MGS actiia como un dos colectivos integrados no Bloque
Nacionalista Galego, participando de forma leal, corresponsébel e activa en
todas as suas estruturas, fortalecendo o soberanismo e sinalando a estreita
ligazon entre a loita polo soberania politica e a alternativa anticapitalista.

Ademais, impulsamos a autoorganizacion do pobo galego a todos os niveis e
pulamos polo reforzamento dos movementos sociais e organizacions de masas,
nomeadamente no dmbito sindical.

Organizativamente, o MGS mantén como principios fundamentais o
asemblearismo, a direccion colectiva e unitaria, a disciplina militante, a
critica e a autocritica. Aseguramos simultaneamente a democracia interna e a
unidade de accidn sob unha tnica orientacion xeral, politica, tactica e estratéxica.
Todas as persoas militantes tefien os mesmos dereitos e deberes, entre 0s que
consta a obriga de participar activamente das estruturas da organizacion e da
fronte patridtica.

Pensamos que este € 0 momento de que todas as persoas comprometidas co
nacionalismo e a esquerda dean un paso a fronte e reforzen ou inicien a siia
implicacién activa. O recente proceso interno do BNG saldouse co
reafirmamento organico da vision de todos aqueles e aquelas que defenden que o
nacionalismo galego é un movemento politico de liberacion nacional situado na
esquerda. Mais 0 noso compromiso co nacionalismo € a Unica garantia de non
repetir os erros do pasado recente e consolidar os acertos, avanzando nunha
contraofensiva contra o capital que non cesa de empobrecernos e expoliarnos
conquistas e dereitos.

Os reptos que temos diante, provocados pola crise do capitalismo e polos ataques
4 nosa identidade nacional, non permiten mais demoras, incoherencias ou
pasividade. Organizando, concienciando e mobilizando o pobo traballador
galego, podemos cambiar a correlacion de forzas e construir un futuro libre e
novo paraanosa patria e paraanosaclase.

